
Kirish: Aholi o‗zini o‗zi ish bilan ta‘minlash atamasi o‗zini o‗zi band qilish atamasi 

bilan bir xil tushunchaga ega ekanligini inobatga oladigan bo‘lsak, bu ma‘lum bir mehnat 

yoki faoliyat turi bilan mustaqil shug‘ullanish demakdir. Mustaqil ravishda faoliyat 

yuritayotgan subyektlar jamiyatimizda juda ham ko‘p lekin ularni faoliyat turi va 

yo‘nalishlari ajratib turadi. O‗zbekistonning milliy iqtisodiyotida uy xo‗jaliklari, dehqon 

xo‘jaliklari va shaxsiy tomorqa yer uchastkalari asosiy o‗rin tutadi. Iqtisodiy taraqqiyotning 

hozirgi bozor iqtisodiyoti bosqichida uy xo‗jaliklari va tomorqa yerlari  iqtisodiy 

faoliyatning muhim bir sub‘ekti sifatida nafaqat alohida bir xo‗jalikning qismi, balki butun 

mamlakatimiz aholisining iqtisodiy farovonligini ta‘minlamoqda. 

Muammoning qo‘yilishi: Tijorat korxonalari bilan bir qatorda O‗zbekistonning milliy 

iqtisodiyotida shaxsiy tomorqa xo‗jaliklari asosiy o‗rin tutadi. Iqtisodiy taraqqiyotning 

hozirgi bozor iqtisodiyoti bosqichida tomorqa xo‗jaliklari iqtisodiy faoliyatning muhim bir 

sub‘ekti sifatida nafaqat alohida bir xo‗jalikning qismi, balki butun mamlakatimiz 

aholisining iqtisodiy farovonligini ta‘minlamoqda. Tijorat korxonalari bilan bir qatorda 

dehqon xo‘jaliklari va tomorqa yer uchastkalari xo‗jaliklari barcha mikro va makroiqtisodiy 

jarayonlarda faol ishtirok etmoqda. 

Muhtaram Prezidentimiz Sh.Mirziyoevning 2016 yilning 14 dekabr kuni Oliy Majlis 

palatalarining qo‗shma majlisidagi nutqida xalq bilan yanada yaqin bo‗lish, aholini 

tadbirkorlikka jalb qilish, shu orqali ularning turmush farovonligini yanada oshirish 

borasida so‗z yuritdi, hududlarni ijtimoiy-iqtisodiy rivojlantirish, mamlakatimizda 

ishbilarmonlik muhitini tubdan yaxshilash maqsadida aholiga tijorat banklari tomonidan 

imtiyozli foizlar asosida kreditlar berish keng yo‗lga qo‗yildi. Unga ko‗ra ―Oddiy aholini 

tadbirkor qilish‖ shiori ostida aholini uy xo‗jaliklari va shaxsiy tomorqa xo‘jaliklari 

faoliyatiga yanada kengroq jalb qilish, ularning bu boradagi bilim, tajriba va ko‗nikmalarini 

oshirish, tashkiliy hamda moliyaviy jihatdan qo‗llab-quvvatlash borasida tijorat banklari 

tomonidan amaliy ishlar jadal sur‘atlarda olib borilmoqda[1]. 

Prezidentimizning ―Tomorqa yer egalarini qo‗llab-quvvatlash va aholi bandligini 

ta‘minlash bo‗yicha qo‗shimcha chora-tadbirlar to‗g‗risida‖gi Qarorida:  Qishloq xo‗jaligi, 

xizmat ko‗rsatish va boshqa sohalardagi yangi loyihalarni tashkil etish hamda mavjudlarini 

kengaytirish, tomorqa yer egalariga yer uchastkalaridan samarali va oqilona foydalanishi 

uchun qulay shart-sharoitlarni yaratish, aholining ishchanlik faolligini va tadbirkorlik 

tashabbuslarini rag‗batlantirish, shuningdek, ijtimoiy zaif qatlamlar bandligini ta‘minlash 

maqsad qilib qo‘yilgan va unga ko‘ra: 

Tomorqa yer uchastkalari samaradorligini oshirishni hamda qishloq xo‗jaligi 

kooperativlari a‘zoligiga badal to‗lash uchun ishsiz, kam ta‘minlangan va kambag‗al 

oilalarga subsidiyalar ajratishni moliyalashtirish uchun O‗zbekiston Respublikasi Moliya 

vazirligi huzuridagi 

Inqirozga qarshi kurashish jamg‗armasi hisobidan bandlikka ko‗maklashish davlat 

jamg‗armasiga 50 mlrd so‗m miqdoridagi mablag‗lar ajratildi. 

2020-yil 20-maydan boshlab Bandlikka ko‗maklashish davlat jamg‗armasi mablag‗lari 

hisobidan quyidagi miqdorda subsidiyalar ajratiladi: 

a) aholi bandligiga ko‗maklashish markazi, yetkazib beruvchi tashkilotlar va tomorqa 

yer egalari o‗rtasida tuzilgan uch tomonlama shartnomalar asosida: 

yengil konstruksiyali issiqxonalar o‗rnatish uchun — bazaviy hisoblash miqdorining 

30 baravarigacha; 

sug‗orish vositalari xarid qilish uchun — bazaviy hisoblash miqdorining 10 

baravarigacha; 

urug‗liklar va ko‗chatlar sotib olish uchun — bazaviy hisoblash miqdorining 3 

baravarigacha; 

b) qishloq xo‗jaligi kooperativlari ustav fondiga ulush sifatida kiritishi uchun — 

bazaviy hisoblash miqdorining 10 baravarigacha. Bunda: 

qishloq xo‗jaligi kooperativlari baliqchilik, quyonchilik, parrandachilik, asalarichilik, 

meva-sabzavotchilik, uzumchilik, tikuvchilik, hunarmandchilik va boshqa ilg‗or sohalarda 

tashkil etiladi; 

qishloq xo‗jaligi kooperativlariga ishsiz fuqarolar, kam ta‘minlangan oilalar a‘zolari, 

tashqi mehnat migratsiyasidan qaytib kelgan shaxslar hamda kooperativ faoliyati yo‗nalishi 

bo‗yicha tajribaga ega yetakchi tadbirkorlar birlashtiriladi[3]. 

Tadqiqot uslubi:  Hozirgi vaqtda dehqon xo‗jaliklari va shaxsiy tomorqa 

xo‗jaliklarning rivojlanishini boshqarish va qo‗llab-quvvatlash haqida ko‗pgina qarashlar 

mavjud. Ba‘zi iqtisodiy o‗sish va aholining real daromadlari bilan bog‗liq o‗sish, ham 

shahar, ham qishloq shaxsiy yordamchi xo‗jaliklarini kamaytirish uchun ma‘lum darajada 

ta‘sir qiladi deb ishonaman, va faqat an‘anaviy qishloq xo‗jaligi hududlarida ShYX qishloq 

aholisining daromadini oshirish shakli bo‗ladi[4].  Shaxsiy tomorqa yerlari ayrim 

manbaalarda ―Shaxsiy yordamchi xo‘jalik‖ lar ham deb yuritiladi. Lekin ma‘no va faoliyat 

nuqtai nazaridan yondoshadigan bo‘lsak bu tushunchalar aynan bir xil. Jumladan 

Shapsugova, M.D ning ta‘kidlashicha, Shaxsiy yordamchi xo'jalik - qishloq xo'jaligi 

mahsulotlarini ishlab chiqarish va qayta ishlash bo'yicha norasmiy faoliyat shakli bo‘lib , u 

fuqaro yoki fuqaro oila a‘zolari bilan birgalikda faoliyat yuritadi. Ular bilan birga yashaydi, 

birgalikda shaxsiy yordamchi xo'jalikda maxsulotlarni yetishtiradi, sotib olingan yer 

uchastkasidagi shaxsiy ehtiyojlarini qondirish maqsadida uning oila a'zolari bilan mexnat 

qiladi. Ularning faoliyat sohasi qishloq xo'jaligi hisoblanadi. Shaxsiy yordamchi xo‘jalik 

iqtisodiyotni boshqarishda yetishtirilgan va qayta ishlangan qishloq xo'jaligi mahsulotlari 

shaxsiy yordamchi xo‘jalikni boshqaradigan fuqarolarning mulki hisoblanadi[4]. 

Xulosa: Aholi shaxsiy tomorqa xo‗jaliklarining oila a‘zolari mehnatidan foydalanib 

ishlab chiqarish faoliyatini tashkil etish, oilalarga ajratib berilgan yer uchastkasida 

dehqonchilik mahsulotlarini yetishtirish hamda oila ixtiyoridagi chorva mollarini ushlab 

turish hisobiga go‗sht, sut va boshqa mahsulotlarni ishlab chiqarish orqali o‘zini o‘zi ish 

bilan ta‘minlagan bo‘ladi. Shu bilan bir vaqtda, dehqon va tomorqa xo‘jaliklarida  

xo‗jaliklarining oila a‘zolari boshqa shakldagi oila tadbirkorligi yoki yakka tartibdagi 

mehnat faoliyatlarini ham olib borishlari mumkin. 

Ammo shaxsiy tomorqa xo‘jaligi a‘zolarining aksariyat qismi qishloq xo‗jalik 

mahsulotini yetishtirish va ularning ma‘lum bir qismini uy sharoitida yetishtirish bilan 

bog‗liq faoliyatlarni olib borishadi[5]. 

Aholi bandligi ta‘manlash maqsadida shaxsiy tomorqa va dehqon xo‘jalilaridan 

foydalanish nafaqat qishloq xo‘jaligi, balki iqtisodiyot tarmoqlari uchun han muhim omil 

sanaladi. Qishloq aholi punkti aholisining kasb faoliyatidan kelib chiqadigan bo‘lsak avvalo 

hudud infratuzulmasini hisobga olish kerak hisoblanadi. Chunki shaxsiy tomorqa va dehqon 

xo‘jalilari aynan qishloq aholi punktlarida joylashgan boladi. Ular bu faoliyat orqali qator 

ijtimoiy va iqtisodiy ta‘minotni yaratadilar.  Jumladan: 

 Shaxsiy tomorqa va dehqon xo‘jaliklarida olib borilayotgan mexnat evaziga shaxsiy 

mablag‘ va oila iqtisodini ta‘minlash; 

 Yetishtirilgan maxsulotni sotishdan xalq dasturxonini to‘ldirish va ichki bozorda 

maxsulot tan narxini pasayishini ta‘minlash; 

 Mexnat faolitatini yuritish jarayonida 1 yillik ish stajiga ega bo‘lish, va pensiya 

ta‘minotini mustaqil tashkil etish va boshqalar. 

Yuqoridagi tavsiyalardan kelib chiqqan holda aholi bandligini ta‘minlash jarayonida 

shaxsiy tomorqa va dehqon xo‘jaliklarini qishloq xo‘jaligi uchun naqadar muhim ekanligini 

anglaymiz. 

